
Annotatsiya 

Maqolada talabalarning ijodiy faoliyati uchun, o‘quv mashg‘ulotlarining har biri o‘ziga xos uslubiy chizmasiga 
egaligi, ijodkorlarning eksperimental ishiga katalizator bo‘lib xizmat qilishi omillari mohiyati muallif tomonidan ta’rifi 
berilgan. 

Aннотaция 
В стaтье aвтор определяет суть фaкторов того, что кaждое из учебных зaнятий имеет свой 

методический обрaзец творческой деятельности студентов и служит кaтaлизaтором экспериментaльной 
рaботы художников. 

Abstract 
In the article, the author determines the essence of the factors that each of the training sessions has its own 

methodological example of the creative activity of students and serves as a catalyst for the experimental work of artists. 
 
Kalit so‘zlar: eksperimental, innovatsion ta’lim, metod, rivojlanish. 
Ключевые словa: экспериментaльной, инновaционное обрaзовaние, метод, рaзвитие. 

KIRISH 
Ayni vaqtda Respublika ijtimoiy hayotiga shiddatli tezlikda axborotlar oqimi kirib kelmoqda 

va keng ko‘lamni qamrab olmoqda. Axborotlarni tezkor sur’atda qabul qilib olish, ularni tahlil etish, 
qayta ishlash, nazariy jihatdan umumlashtirish, xulosalash hamda talabaga etkazib berishni yo‘lga 
qo‘yish ta’lim tizimi oldida turgan dolzarb muammolardan biri hisoblanadi. Ta’lim-tarbiya jarayoniga 
pedagogik texnologiyani tadbiq etish yuqorida qayd etilgan dolzarb muammoni ijobiy hal etishga 
xizmat qiladi. 

O‘qituvchining samarali faoliyat ko‘rsatishga undovchi amaliyot darsining metodik 
ishlanmasini puxta ishlab chiqishdan farqli o‘laroq, ta’lim texnologiyasini auditoriyadagi talabalar 
faoliyatiga mos ravishda yo‘naltirilgan bo‘lishini ta’minlashi, talabalarning shaxsiy hamda o‘qituvchi 
bilan birgalikdagi faoliyatlarini inobatga olgan holda, o‘quv materiallarini mustaqil o‘zlashtirishlari 
uchun zarur shart-sharoitlarni yaratishga undovchi mativatsiyani vujudga kelishini ta’minlashga 
xizmat qilishi lozim. Ta’lim texnologiyasining asosiy maqsadi – ta’lim oluvchi shaxsini rivojlantirish 
orqali ta’lim sifatini oshirishga erishishni ta’minlashdan iborat.  

ADABIYOTLAR TAHLILI 
L.I. Antsferovaning asarlarida muallif “Natija” tushunchasi ostida, o‘rganish mahsuli - 

olingan yangi bilimning ko‘nikma va qobiliyatlar yoki ularni kompetentsiyaga aylanishi 
tushuntirilgan. Amaliy, ijodiy darslarda mutaxassislar tayyorlash jarayonida pedagog taqdim 
etadigan ma'lumotlarini tahlil qilish va talabaga yetkazish jarayoni natijasi, pedagogning 
kompetensiyasiga bog‘liqligi, ijobiy natija berishi aniqlangan.Umuman olganda ijodiy ta'lim jarayoni 
o‘zlashtirishga emas, balki o‘rganishga qaratilgan individual fan. Bizningcha, bu vaziyatdan chiqish 
yo‘li amalda yangicha o‘qitish modellaridan foydalanish lozim. Ushbu modelga ko‘ra, ta'limning har 
qanday bosqichida o‘qitish tizim bo‘lmasligi kerak va bilim, ko‘nikma va malakalar tizimliligi o‘z-
o‘zidan muhim bo‘lib, ta'lim tizimi faoliyati va ular asosida shakllanadigan asosiy 
kompetensiyalardan iborat bo‘lishi lozim. 

E.N.Selivyorstovaning so‘zlariga ko‘ra, o‘quv jarayonida, ular bitta umumiy maqsad bilan 
bog‘langan - shaxsni rivojlantirish va takomillashtirish va Oliy ta’lim uchun “universal ta’lim faoliyati” 
tushunchasini ishlab chiqish, dolzarb meta-mavzu bo‘yicha treninglar shakllantirish,amaliy, ijodiy 
darslarni maxsus o‘rganish lozimligini ta’kidlagan. 

NATIJALAR VA MUHOKAMA 
Bunday tizimdan foydalanilganda talabalarda barqaror motivatsion kayfiyatlari asta-sekin 

shakllanadi. Qayerda amaliyot jarayoni to‘g‘ri ketma-ketlik shakllangan bo‘lsa, ko‘rsatgich 
impulslarining tabiiy kuchayishiga va rivojlanishiga asoslangan, rivojlanishning asl mazmunida 
boshlang‘ich nuqta bo‘lib xizmat qilgan metasubyektni bilish jarayoni deb bemalol misol qilib 
olishimiz mumkin. Bu bosqichning asosiy vazifalaridan biri talabaga milliy g‘ururni qadriyatlar 
asosida rivojlantirish va akme shaxsni shakllantirishdir. Dizayn faoliyatining turli yunalishlariga 
nisbatan talabaning shaxsiyati va shu bilan birga, talabaning qaysi yo‘nalishga moyilligi, dizayner 
faoliyatining o‘ziga xos turi (badiiy ijod, loyihalash, tadqiqot faoliyati va boshqalar), qa’bul qilish 
qobiliyati o‘zining moyilligi va qobiliyatiga asoslangan tanlov juda ham muhimdir. Boshqacha qilib 
aytadigan bo‘lsak, ma’lumotlar biz tomonimizdan ya’ni pedagog tomonidan vosita sifatida ta’lim 
oluvchiga vosita sifatida beriladigan bo‘lsa, dizaynner o‘z faoliyati davomida o‘zini o‘zi shaxs 
sifatida shakllantirishi va rivojlanishini belgilashini ko‘rishimiz mumkin. 

XULOSA 
Xulosa o‘rnida shuni takidlash lozimki, tajribaning ushbu bosqichidagi asosiy nuqta ta’lim 

jarayonining unumli va foydali bo‘lishida talabaning faol o‘zlashtirishiga qaratilgan metod va 
vositalarni tegishli qadriyatlar asosida rivojlantirish dizaynerning kasbiy faoliyatining rivojlanishiga 
katta ta’sir ko‘rsatadi. Bu borada shuni ham takidlash lozimki, o‘quv jarayonini inson 
psixologiyasining ham roli haqida to‘xtalib o‘tishimiz lozim va shart. 

Sababi inson temperamentidan kelib chiqqan holda, tegishli qoidalar asosida talabaga bilim 
olish, shakllanish, berilgan topshiriqlarni o‘z vaqtida bajarish va o‘rganish motivatsiyasini bera olish 
pedagogning zimmasidadir. Sababi pedagog shaxsni shakllantirish jarayonida o‘ziga xos ichki 
harakatlantiruvchilarini shakllantirish (motiv), shaxsning qadriyat yo‘nalishlariga hissa qo‘shishga 
undaydigan emotsiyalarni yetkazishi lozim. 

